
ვებგვერდზე www.tbcbank.ge განთავსებული ლოიალობის პროგრამაში ჩართვის შესახებ ხელშეკრულების 

(შემდგომში „ხელშეკრულება“) 3.3. პუნქტის შესაბამისად, სს „თიბისი ბანკი“ გთავაზობთ 

ხელშეკრულებაში შემდეგი ცვლილებების (დამატებების) შეტანას: 

შეიცვალოს ხელშეკრულების 1-ლი მუხლის 1-ლი პუნქტი და ჩამოყალიბდეს შემდეგი რედაქციით: 

„1. ლოიალობის პროგრამა: ბანკის წამახალისებელი პროგრამა, რომლის ფარგლებში კლიენტს, 

პარტნიორი კომპანიის სავაჭრო/მომსახურების ობიექტ(ებ)ში ნივთის/მომსახურების შეძენისას და 

პლასტიკური ბარათით ბანკის პოს ტერმინალის / ელექტრონული კომერციის საშუალებით 

გადახდისას, ლოიალობის ქულების ბალანსზე, ბანკის გადაწყვეტილებით, ერიცხება ლოიალობის 

ქულები. ლოიალობის ქულების განაღდება შესაძლებელია პარტნიორი კომპანიის 

სავაჭრო/მომსახურების ობიექტ(ებ)ში.“. 

 

2. შეიცვალოს ხელშეკრულების 1-ლი მუხლის მე-2 პუნქტი და ჩამოყალიბდეს შემდეგი რედაქციით: 

„2. ლოიალობის ქულები: ლოიალობის პროგრამის ფარგლებში, კლიენტის მიერ პარტნიორი კომპანიის 

სავაჭრო/მომსახურების ობიექტ(ებ)ში ნივთის/მომსახურების შეძენისას და პლასტიკური ბარათით 

ბანკის პოს ტერმინალის / ელექტრონული კომერციის საშუალებით გადახდისას, ლოიალობის ქულების 

ბალანსზე ბანკის მიერ, კლიენტის სასარგებლოდ, დარიცხული/დაგროვილი ქულები.“. 

 

3. შეიცვალოს ხელშეკრულების 1-ლი მუხლის მე-3 პუნქტი და ჩამოყალიბდეს შემდეგი რედაქციით: 

„3. ლოიალობის ქულების განაღდება: ლოიალობის პროგრამის ფარგლებში, კლიენტის მიერ პარტნიორი 

კომპანიის სავაჭრო/მომსახურების ობიექტ(ებ)ში  ნივთის/მომსახურების შეძენისას, 

ნივთის/მომსახურების ღირებულების ლოიალობის ქულებით გადახდა მობილური ბანკის მეშვეობით 

(QR კოდით) (ბანკის პოს ტერმინალის / ელექტრონული კომერციის საშუალებით). ნივთი/მომსახურება, 

რომელზეც გავრცელდება ლოიალობის პროგრამა, განსაზღვრავს ბანკი დამოუკიდებლად.“. 

 

4. შეიცვალოს ხელშეკრულების 1-ლი მუხლის მე-9 პუნქტი და ჩამოყალიბდეს შემდეგი რედაქციით: 

„9. ლოიალობის ქულების ბალანსი: ბალანსი, რომელზეც ბანკი, ხელშეკრულების პირობებისა და ბანკის 

მიერ დადგენილი წესების/პროცედურების შესაბამისად, ლოიალობის პროგრამის ფარგლებში, 

ახორციელებს ლოიალობის ქულების დარიცხვას კლიენტის სასარგებლოდ.“. 

 

5. შეიცვალოს ხელშეკრულების 1-ლი მუხლის მე-11 პუნქტი და ჩამოყალიბდეს შემდეგი რედაქციით: 

„11. ხელშეკრულება: წინამდებარე ხელშეკრულება, მისი ნებისმიერი ცვლილება/დამატება, განაცხადი, 

ნებისმიერი შეთანხმება, რომელიც გაფორმებულია წინამდებარე ხელშეკრულების 

საფუძველზე/ფარგლებში, მათ შორის პერსონალურ მონაცემთა დაცვის შესახებ პოლიტიკა, რომელიც 

განთავსებულია შემდეგ ვებგვერდზე: https://link.tbc.ge/personal-data-policy-feb-2023 (წინამდებარე 

ხელშეკრულების 12.17 პუნქტის პირობის შესაბამისად).   

6. შეიცვალოს ხელშეკრულების მე-2 მუხლის 2.2 პუნქტი და ჩამოყალიბდეს შემდეგი რედაქციით: 

„2.2. ბანკი უზრუნველყოფს, კლიენტის მიერ პარტნიორი კომპანიის სავაჭრო/მომსახურების 

ობიექტ(ებ)ში ნივთის/მომსახურების შეძენისას და პლასტიკური ბარათით ბანკის პოს ტერმინალის / 

ელექტრონული კომერციის საშუალებით გადახდისას, ლოიალობის ქულების დარიცხვას ლოიალობის 

ქულების ბალანსზე, ხელშეკრულებით გათვალისწინებული წესითა და ბანკში დადგენილი 

სტანდარტების/პროცედურების/პოლიტიკის შესაბამისად.“. 

https://link.tbc.ge/personal-data-policy-feb-2023


 

7. შეიცვალოს ხელშეკრულების მე-4 მუხლის 4.4 პუნქტი და ჩამოყალიბდეს შემდეგი რედაქციით: 

„4.4. ხელშეკრულების 4.1 პუნქტით / განაცხადით გათვალისწინებულ ფასდაკლების შესაბამის თანხას, 

რომელიც პარტნიორი კომპანიის ანგარიშიდან იქნება ჩამოჭრილი/ჩამოწერილი, ბანკი ქულების სახით 

დარიცხავს ლოიალობის ქულების ბალანსზე.“. 

 

8. შეიცვალოს ხელშეკრულების მე-4 მუხლის 4.5 პუნქტი და ჩამოყალიბდეს შემდეგი რედაქციით: 

„4.5. იმ შემთხვევაში, თუ კლიენტი ბანკის მიერ განსაზღვრულ ვადაში (ასეთის არსებობისას) არ 

გაანაღდებს ლოიალობის ქულების ბალანსზე დარიცხულ/დაგროვილ ქულებს, ხელშეკრულების 4.1. 

პუნქტში / განაცხადში მითითებული ფასდაკლების შესაბამისი თანხა მიიმართება ბანკის 

სასარგებლოდ.“. 

 

9. შეიცვალოს ხელშეკრულების მე-5 მუხლის 5.1.1 ქვეპუნქტი და ჩამოყალიბდეს შემდეგი რედაქციით: 

„5.1.1. ბანკის მიერ განსაზღვრული ფორმით კლიენტს მიაწოდოს ინფორმაცია, ლოიალობის პროგრამის 

ფარგლებში, ბანკის მიერ ლოიალობის ქულების ბალანსზე ქულათა დარიცხვის/განაღდების 

შესაძლებლობის შესახებ. პარტნიორი კომპანია იღებს ვალდებულებას, საკუთარ ვებგვერდზე (ასეთის 

არსებობისას) განათავსოს ბანკის მიერ მიწოდებული მარკეტინგული/სარეკლამო ინფორმაცია და/ან 

ბანკის მიერ განსაზღვრული სხვა საშუალებ(ებ)ით გახადოს ხელმისაწვდომი ლოიალობის პროგრამის 

შესახებ ინფორმაცია კლიენტისთვის. ამასთან, პარტნიორი კომპანია არ არის უფლებამოსილი ბანკთან 

წერილობითი (მატერიალური ფორმით ან დისტანციური საშუალებ(ებ)ით) შეთანხმების გარეშე 

პარტნიორი კომპანიის სავაჭრო/მომსახურების ობიექტ(ებ)ში ან მის ვებგვერდზე განათავსოს 

სარეკლამო/მარკეტინგული მასალა და/ან გაავრცელოს ინფორმაცია ლოიალობის პროგრამის შესახებ.“. 

 

10. შეიცვალოს ხელშეკრულების მე-5 მუხლის 5.1.14 ქვეპუნქტი და ჩამოყალიბდეს შემდეგი რედაქციით: 

„5.1.14. არ განუცხადოს უარი კლიენტს ნივთის/მომსახურების ღირებულების ლოიალობის ქულების 

ბალანსზე დარიცხული/დაგროვილი ლოიალობის ქულებით გადახდასთან დაკავშირებით, მათ შორის 

იმ შემთხვევაშიც, თუ ლოიალობის ქულების ბალანსზე ლოიალობის ქულ(ებ)ის დარიცხვა/დაგროვება 

განხორციელდა პარტნიორი კომპანიის გარდა ნებისმიერ სხვა კომპანიის/პირის სავაჭრო/მომსახურების 

ობიექტში გარიგების/ტრანზაქციის განხორციელების შედეგად ან/და ბანკის მიერ განსაზღვრული სხვა 

ნებისმიერი საშუალებით.“. 

11. ხელშეკრულების მე-12 მუხლს დაემატოს ხელშეკრულების 12.17 პუნქტი და ჩამოყალიბდეს შემდეგი 

რედაქციით: 

„12.17. ვინაიდან, ხელშეკრულების ფარგლებში, პარტნიორ კომპანიას შესაძლოა გადაეცეს 

პერსონალური მონაცემები, პარტნიორი კომპანია ადასტურებს რომ მათ დამუშავებას განახორციელებს 

პერსონალურ მონაცემთა დაცვის შესახებ პოლიტიკის შესაბამისად. აღნიშნული პოლიტიკა 

განთავსებულია  https://link.tbc.ge/personal-data-policy-feb-2023 ელექტრონულ მისამართზე და 

წარმოადგენს ხელშეკრულების განუყოფელ ნაწილს. კონტრაჰენტი ადასტურებს, რომ იცნობს 

პოლიტიკის სრულ შინაარსს, ეთანხმება მას და უზრუნველყოფს მისი ყველა პირობის შესრულებას. 

 

12. გაუქმდეს ხელშეკრულების დანართი №1  

https://link.tbc.ge/personal-data-policy-feb-2023

